
Anno domini .1524. mense Augusto, septima die eiusdem mensis, cum multo tempore Haffnie celebrata
essent solennia comitia omnium procerum et magistratuum tocius regni Datie, ad que etiam conuenerant
magistratus ciuitatum Wandalie, pro 99 firmando pacto aduersus regem Christiernum, qui iam publicus regni
et dictarum ciuitatum hostis habebatur, ac missi essent etiam quorundam principum legati, nempe Caroli
imperatoris, regis Anglie Henrici octaui, atque Ferdinandi archiducis Austrie fratris Caroli supradicti, hac
ratione ut uel preter spem componere possent inter illustrissimum principem ac regem Danorum Fridericum
primum, magistratus regni Datie et expulsum regem Christiernum, quorum tamen legatione nichil effectum
est. Interea Illustrissimus princeps atque electus rex Datie Fridericus primus, qui Christierno communibus
tocius regni suffragiis suffectus erat, regio diademate est solenniter insignitus, presentibus ibidem uniuersis
regni magistratibus | ac proceribus, adhec consulibus et dominis dictarum Wandalie ciuitatum, cum ingenti
multitudine domicellarum atque promiscue plebis, qui ex diuersis regni partibus noui principis felicibus
auspiciis gratulaturi aduenerant.

